
Nefnd Reykjavíkurbiskupsdæmis til verndar börnum 

og fólki í viðkvæmri stöðu 

Siðareglur 

fyrir presta, reglufólk, starfsfólk, sjálfboðaliða, aðstoðarmenn og aðra einstaklinga sem starfa í 

nafni Kaþólsku kirkjunnar á Íslandi 

Inngangur 

„Leyfið börnunum að koma til mín,“ sagði Drottinn vor Jesús við lærisveina sína og 

bætti við: „...því að slíkra er himnaríki (Mt 19:14). 

Fyrir þessi orð fann hin heilaga kirkja sig knúna, allt frá fyrstu tíð, til þess að gefa 

börnunum í samfélögum sínum sérstakan gaum og koma þeim samkvæmt eigin háttum og 

kunnáttu í náið samband við Drottin í miðjum söfnuði hinna trúuðu og hinna heilögu. Prestar 

og samstarfsmenn þeirra sýndu í gegnum aldirnar ótal sinnum frumkvæði við að ná á 

viðeigandi hátt til unga fólksins og hjálpa foreldrum og kennurum í því verkefni að miðla 

þeim fjársjóði trúarinnar sem postularnir fengu. Ein áberandi persóna í þessu sambandi er 

heilagur Jóhannes Bosco, sem helgaði prestþjónustu sína í Tórínó á Ítalíu á 19. öld umönnun 

unga fólksins og hvatti kynslóðir presta og kennara til að fylgja fordæmi sínu.  

Hins vegar, þar sem andi Guðs er að verki og færir gleði og heilagleika, þar er líka 

andi þessa heims, djöfullinn sjálfur, sem reynir með öllum lygum sínum og fölskum loforðum 

að eyða hjálpræðisverkinu. Meðlimir kirkjunnar finna fyrir köllun Guðs til heilags lífs en þeir 

finna líka aðdráttarafl til syndar. Leiðtogar kirkjunnar eru engin undantekning í því, prestar 

sem og aðrir einstaklingar sem taka þátt í prestastarfi taka þátt í baráttunni milli góðs og ills. 

Þó að mikill meirihluti þjóna kirkjunnar leysi verkefni sitt af hendi af alúð, hæfni og 

sjálfsafneitun, standa sumir ekki við köllun sína og misnota aðstöðu sína og leyfa sér að haga 

sér á óviðeigandi hátt til mikils skaða fyrir fórnarlömb sín og til hneykslis kirkjunni og 

samfélaginu. 

Á seinni árum hefur fólk orðið meira meðvitað um kynferðisofbeldi innan kirkjunnar 

jafnt sem utan hennar. Fjölmargir prestar og starfsmenn kirkjunnar hafa verið dæmdir fyrir 

ofbeldi eða kynferðisofbeldi gegn ólögráða börnum eða viðkvæmu fólki sem þeim hefur verið 

trúað fyrir. Fólk kom fram, stundum eftir ár eða jafnvel áratugi, og sagði sögur sínar og líf 

þeirra verið eyðilagt. Fólk hefur skaðast og margir glatað trausti sínu á kirkjunni. Þetta ástand 

varð til þess að yfirvöld kirkjunnar gerðu sér betur grein fyrir vandanum og gerðu viðeigandi 

ráðstafanir. Páfarnir lýstu yfir skömm sinni og báðust afsökunar fyrir hönd kirkjunnar. Þeir 

gáfu út mismunandi skjöl til að takast á við málið og hvöttu biskupa og önnur kirkjuyfirvöld 

til að hlusta á fórnarlömbin, aðstoða þau, framkvæma rannsóknir í samvinnu við borgaraleg 

yfirvöld, refsa gerendum glæpsamlegra athafna og gera réttar ráðstafanir þannig að börn, 

unglingar og viðkvæmt fólk, en einnig hver sem er, geti fundið í kirkjunni öryggi, vernd, 

virðingu og kærleika. 

Kynferðisbrotaglæpir framdir af klerkastétt hafa nýlega verið tilefni nýrrar reglugerðar 

sem Frans páfi innleiðir með bréfi sínu „Vos estis lux mundi“ (Þú ert ljós heimsins) dagsettu 

7. maí 2019 og í kjölfarið Vademecum (leiðbeinandi reglur) frá Stjórnardeild trúarkenninga 

dagsett 16. júlí 2020. 

Í Reykjavíkurbiskupsdæmi gaf biskup Dávid B. Tencer OFMCap út sérstakar 

verndarreglur árið 2019 fyrir hvern þann sem tekur þátt í kirkjulegu starfi með ólögráða 

börnum og viðkvæmu fólki. Þessar reglur eru aðgengilegar á íslensku á heimasíðu Kaþólsku 

kirkjunnar á Íslandi (www.catholica.is). Þetta skjal er uppfærð útgáfa af þessum reglum og 

verður fáanlegt á íslensku, ensku og pólsku. Árið 2020 tilnefndi Davíð biskup fyrstu nefnd 

biskupsdæmisins til að vernda ólögráða og viðkvæmt fólk. Úrskurðurinn með nöfnum og 

gögnum þriggja nefndarmanna er til sýnis í hverri kirkju- og sóknaraðstöðu 

Reykjavíkurbiskupsdæmis. Upplýsingar um nefndina í núverandi samsetningu hennar verða 

gerðar aðgengilegar á sama hátt. Samhliða tilskipuninni voru gefnar út leiðbeiningar um 

meðferð kynferðisofbeldismála, sem sérhver einstaklingur sem tekur þátt í kirkjulegu starfi 

með ungmennum eða viðkvæmu fólki þarf fyrst að lesa og samþykkja áður en hann tekur við 

verkefnum sínum. Öll þessi skjöl eru nú gefin út í uppfærðri útgáfu. 

Mikilvægt er að hver einstaklingur sem tekur þátt í starfi kirkjunnar líti á sjálfan sig 

sem trúboða Krists, boði fagnaðarerindið með orði og fordæmi, bæði í þessum athöfnum og í 

einkalífi sínu, og hafi alltaf í huga að mæta öðrum og þá sérstaklega hinum ungu og 

viðkvæmu með virðingu, reisn, skynsemi, heiðri og kærleika. 

Af þessum ástæðum eru eftirfarandi reglur lögfestar í Reykjavíkurbiskupsdæmi og 

gilda um presta, trúað fólk, starfsfólk, sjálfboðaliða, leiðbeinendur og alla aðra, heimamenn 

eða útlendinga, sem falin eru verk í kirkjulegu starfi þar sem ólögráða einstaklingar eða 

viðkvæmir einstaklingar koma við sögu. 

Ólögráða / viðkvæmt fólk 

Ólögráða einstaklingar eru fólk sem ekki hefur náð 18 ára aldri. Viðkvæmt fólk er fólk 

sem þjáist af líkamlegri eða andlegri fötlun, varanlega eða tímabundið, fólk sem hefur 

takmarkaða möguleika á að taka þátt í reglulegri starfsemi, á þann hátt að það geti líkst 

ólögráða börnum. Þetta á einnig við um fólk sem hefur verulega takmarkaða getu til að 

tengjast öðru fólki. 

Samskipti við ólögráða börn þurfa alltaf að fara í gegnum foreldra eða löglega 

ábyrgðarmenn. Þessir einstaklingar verða alltaf að vera vel upplýstir um starfsemina sem 

börnin þeirra taka þátt í. 

Sakaskrár 

Hver sá sem kemur að kirkjulegu starfi í Reykjavíkurbiskupsdæmi þarf að framvísa 

tilteknu kirkjuyfirvaldi hreinu sakavottorði. Þetta skjal má ekki vera eldra en eins árs. Þessi 

ráðstöfun varðar bæði presta og leikmenn. Í vafatilvikum þarf að vísa málinu til biskups til 

persónulegrar ákvörðunar hans. Öll skjöl, sem og skrifleg ákvörðun biskups, verða geymd í 

skjalasafni biskupsdæmisins. 

Góður orðstír kaþólskra 

Sá sem tekur þátt í kirkjulegu starfi þarf að hafa gott orðspor og lifa kristilegu lífi. Ef 

nauðsyn krefur er hægt að óska eftir vitnisburði annarra. Viðkomandi þarf að vera kaþólskur, 

játa kaþólska trú opinberlega og haga lífi sínu samkvæmt kenningu kirkjunnar. Ef viðkomandi 

er ekki kaþólskur eða uppfyllir ekki þau skilyrði sem krafist er af kaþólskum þarf að leita til 

þar til bærs kirkjuvalds til að samþykkja eða hafna þátttöku þessa einstaklings í starfi 

kirkjunnar og skilgreina takmörk hennar. 

Leiðbeiningar 

Áður en hann tekur þátt í starfi kirkjunnar þarf sá sem falið er að sinna verkefnum að 

vera vel upplýstur um gildandi reglur biskupsdæmisins, lesa þær vel, undirrita yfirlýsingu um 

að hann/hún hafi lesið þær og samþykkt þær. Yfirlýsing þessi verður geymd í skjalasafni 

biskupsdæmisins. Viðkomandi geymir afrit af skjalinu. 

 

 

Verkefni þeirra sem taka þátt í starfi kirkjunnar 

Alltaf þarf að efla velferð barna, unglinga og allra annarra með tilliti til þess sem þeim 

er fyrir bestu. Einstaklingar sem sinna kirkjulegu starfi verða að vera duglegir og 

samviskusamir og koma fram af alúð, heiðarleika og virðingu gagnvart öllum þeim sem þeir 

starfa með eða fyrir. Þeir eiga að hafa í huga að orð og athafnir verða að vera í samræmi við 

það starf sem þeim er trúað fyrir, umhverfi, stað og stund. Sem fyrirmyndir fyrir þátttakendur 

í starfsemi kirkjunnar verða þeir að sýna góða hegðun og gott fordæmi, bæði í starfseminni og 

utan hennar. Hlutverk þeirra er að stuðla að heilbrigðu, uppbyggilegu og vönduðu starfi innan 

kirkjunnar. 

Einstaklingar, sem falin eru störf innan kirkjunnar, mega ekki mismuna neinum í orði 

eða verki á grundvelli þjóðernis, uppruna, kynþáttar, litarháttar, kyns, aldurs, skoðana, 

fötlunar, efnahags, ætternis eða stöðu að öðru leyti. Þeir skulu gæta fyllsta trúnaðar og 

ráðdeildar um hvers kyns mál sem þeir öðlast vitneskju um í starfsemi kirkjunnar og fara 

verður með sem trúnaðarmál. 

Hins vegar ber að tilkynna til lögmætra yfirvalda vitneskju um refsiverða athöfn eða 

hegðun, sérstaklega varðandi kynferðislegt ofbeldi eða áreitni eða hvers kyns ofbeldi. Þegar 

heilsa eða þroski ólögráða barna eða viðkvæmra einstaklinga er í hættu, ber fólki sem tekur 

þátt í kirkjulegu starfi að fylgja reglum kirkju og ríkis. 

 

Kirkjustarf 
 
Tilgangur. Starfsemi í Kaþólsku kirkjunni hefur þann tilgang að stuðla að vellíðan og 

samstilltum þroska allra þátttakenda í anda kærleika og gagnkvæmrar virðingar. Hún hjálpar 

þeim að vaxa í persónuleika sínum sem börn Guðs, skapa karl eða konu í hans mynd sem 

kölluð er til að vera nátengd Kristi, lausnara okkar. Starfsemin gefur þeim tækifæri til að 

dýpka skilning sinn á kaþólskri trú og verða virkari meðlimir sóknarsamfélagsins sem þeir 

búa í. Öllu sem er andstætt þessum tilgangi skal hafna. 

Virðing. Þátttakendur verða að huga að hegðun sinni og tali til að forðast hvers kyns 

hættu eða hneyksli. Gagnkvæm virðing allra þátttakenda skal ávallt vera meginreglan og 

fullorðnir gæta þess að þau ólögráða ungmenni sem þeim er trúað fyrir fylgi þessari reglu. 

Klæðnaður. Í kirkjustarfi klæðist fólk sómasamlegum og viðeigandi fötum sem 

samsvara aðstæðum hverju sinni. Prestar (biskupar, prestar og djáknar) fylgja almennum og 

sérstökum reglum kirkjunnar um klæðnað. Það gera líka meðlimir reglusamfélaga. 

Takmörk. Athafnir, þar með talið varasamar eða hættulegar aðstæður, þarf að forðast 

með öllum ráðum. Athöfnum, sem eru líklegri til að skapa misskilning eða leiða til 

óviðeigandi hegðunar, þarf að stjórna stranglega og af festu eða forðast þær. Þetta á 

sérstaklega við um íþróttir og leiki. Athafnir, þar með talið þær sem sýna óvirðulegt tal eða 

hegðun gagnvart heilögum hlutum, eru bannaðar. Alltaf þarf að sýna fyllstu aðgát og varkárni 

til að koma í veg fyrir að börn lendi í aðstæðum sem þau ráða ekki við. Þetta á bæði við um 

börn og aðstoðarfólk sem ekki hefur náð 18 ára aldri. 

Sími. Notkun síma, snjallsíma, samfélagsmiðla og rafrænna tækja í kirkjulegu starfi 

þarf að lúta ströngum reglum til að unnt sé að einbeita sér að megintilgangi starfseminnar og 

forðast hvers kyns misnotkun á þessum tækjum. Samskipti í síma eða á samfélagsmiðlum 

milli fullorðinna sem taka þátt í kirkjulegu starfi og ólögráða barna sem þeim er trúað fyrir, 

eru aðeins leyfð í þeim tilgangi að taka þátt í starfinu eða af öryggisástæðum. Innan 

skynsamlegra marka má þó ekki hindra börn í að eiga samskipti við foreldra sína. 

Ljósmyndir. Um notkun og varðveislu mynda af ólögráða börnum fer samkvæmt 

íslenskum lögum nr. 90/2018 um persónuvernd. Fyrir notkun og varðveislu mynda er 

nauðsynlegt að afla samþykkis foreldra.   

Reykingar / áfengi. Þar sem börn taka þátt starfi Kaþólsku kirkjunnar, er neysla 

tóbaks og áfengis ekki leyfð. 

Internet. Kirkjan veitir ólögráða börnum ekki aðgang að internetinu. 

Fjarlægð. Einstaklingar sem taka þátt í kirkjustarfi þar sem börn eða viðkvæmt fólk 

tekur þátt má ekki misnota stöðu sína á nokkurn hátt, svo sem líkamlega, andlega eða 

kynferðislega. Þeir verða að umgangast þátttakendur af varkárni en halda faglegri fjarlægð 

utan viðburða og forðast alla nána snertingu. Þeir mega aldrei hafa frumkvæði að 

persónulegum samskiptum við þátttakendur, nema það virðist nauðsynlegt vegna öryggis eða 

velferðar viðkomandi ólögráða barna. Þeir ættu aldrei að koma á óviðeigandi sambandi. 

Lauslæti. Allt lauslæti eða kynferðislega röng hegðun er bönnuð innan kirkjunnar. Öll 

notkun klámefnis er bönnuð. Fullorðnir gæta þess að ólögráða börn sem þeim er trúað fyrir 

virði þessa reglu. 

Eftirlit 

Aldrei ætti að láta ólögráða börn vera án eftirlits. Þegar mögulegt er hafa að minnsta 

kosti tveir fullorðnir auga með ólögráða börnum á hverjum tíma. 

Einn fullorðinn má aldrei vera með einu barni í einrúmi. Skipulagningu starfseminnar 

er ætlað að útiloka slíkar aðstæður. Hins vegar gildir þessi regla ekki um skriftasakramentið, 

en einnig í þessu tilviki þarf að gæta fyllstu varúðar. 

Einkasamskipti eins ólögráða barna við einn fullorðinn má aðeins leyfa innan strangra 

nauðsynjamarka og á þann hátt að forðast megi hættu á misferli eða hneyksli. 

Kirkjustarfið á að fara fram á öruggum opnum stöðum þar sem auðvelt er að fylgjast 

með. Sérherbergi prests er aldrei staður fyrir kirkjulegt starf eða starfsemi sem tengist 

ólögráða börnum. Almenningsherbergi á heimili hans, ef einhver eru, verða að vera 

nákvæmlega skilgreind og skarast ekki við einkasvæði. 

Útivera 

Fylgja þarf opinberum reglum um leyfilegan tíma fyrir ólögráða börn utandyra. Þær er 

að finna í lögum um vernd ólögráða barna nr. 80/2002, gr. 92. 

Meginreglan er sú að börn 12 ára og yngri mega ekki vera úti eftir klukkan 20 án 

viðveru fullorðinna. Unglingar 16 ára og yngri mega vera úti til klukkan 22:00 án viðveru 

fullorðinna. Milli 1. maí og 1. september eru þessi tímamörk tveimur tímum síðar. 

Kynferðislegt ofbeldi 

Eins og nefnt er í innganginum, getur misferli og kynferðisofbeldi átt sér stað og hefur 

átt sér stað í Kaþólsku kirkjunni til mikils tjóns fyrir fórnarlömbin og einnig til skammar og 

skaða gagnvart kirkjunni. Fólk bæði innan Kaþólsku kirkjunnar og utan hennar er hneykslað 

og missir traust sitt á henni. Það er algjörlega nauðsynlegt að meðhöndla mál sem varða 

kynferðisofbeldi gegn ólögráða börnum eða viðkvæmu fólk af festu og á faglegan hátt. 

Telji einstaklingur sig hafa orðið fyrir kynferðisofbeldi eða sé vitni að kynferðislegri 

áreitni eða kynferðislegri misnotkun eða fær vitneskju um slíkt, ber honum að tilkynna það án 

tafar til lögmæts yfirvalds. Kynferðisleg misnotkun á ólögráða börnum heyrir undir 

Barnaverndarnefnd en tilkynna má það á hvaða lögreglustöð sem er á landinu. Auðveldasta 

leiðin til að ná í lögreglu er að hringja í neyðarnúmerið 112. 

Kynferðisbrot gegn ólögráða börnum sem framin eru í tengslum við starfsemi 

kirkjunnar þarf einnig að tilkynna tafarlaust til kirkjuyfirvalda. Upplýsa þarf biskup 

annaðhvort beint (sími 897 8563) eða í gegnum prest eða annan aðila. 

Nefnd biskupsdæmisins 

Nefnd biskupsdæmisins til verndar ólögráða og viðkvæmum einstaklingum getur tekið við 

ásökunum um kynferðisofbeldi. Hún myndi senda þær áfram til réttra yfirvalda og aðstoða 

þolendur við meðferð málsins. Listi yfir nefndarmenn með öllum nöfnum og símanúmerum er 

birtur á sýnilegum stað í öllum kirkjum og opinberum svæðum Kaþólsku kirkjunnar á Íslandi. 

Nefnd biskupsdæmisins er nú í dag skipað sex aðilum: 

Msgr. Jakob Rolland, formaður. 

Hávallagötu 16, 101 Reykjavík. Sími 552 5388 / 888 8269. catholica@catholica.is 

Systir Pentecostés Hemmingsen 

Jófríðarstaðavegur 14, 220 Hafnafirði. Sími 822 5888. m.pentecostes@servidoras.org 

Unnur Guðný María Gunnarsdóttir 

Þrastarási 73, 221 Hafnarfirði. Sími 899 1975. unsagg@gmail.com 

Systir Ludmiła Lewdorowicz 

Öldugötu 15, 101 Reykjavík. Sími 787 4553. s.luda.lewdorowicz@gmail.com 

Ragnar Geir Brynjólfsson 

Baugstjörnu 33, 800 Selfossi. Sími 896 5768. ragnargeir@hotmail.com 

Valgarð Bragason 

Reynimel 84, 107 Reykjavík. Sími 784 0509. vallibragason@gmail.com 

Kynferðisofbeldi og prestar 

Skýrsla. Kynferðisofbeldi gegn ólögráða börnum af hálfu presta (biskupa, presta og 

djákna) er af kirkjunni talið til afar alvarlegra glæpa. Slíka glæpi þarf að tilkynna án tafar, 

ekki aðeins til borgaralegra yfirvalda heldur einnig til kirkjulegra yfirvalda. Málið er 

meðhöndlað í Róm af þar til bærum dómstóli yfirstjórnar kirkjunnar. 

Biskupar. Kynferðisleg misnotkun á ólögráða börnum af hálfu biskupa er tilkynnt til 

borgaralegra yfirvalda og hins postullega nunciature (sendiráðs páfans á Norðurlöndum), sem 

er staðsett í Svíþjóð. Helstu tungumál samskipta eru enska og ítalska. 

Apostolic Nunciature 

Svalnäsvägen 10, SE – 182 63 Djursholm, Svíþjóð 

Sími. 00-46-8 446 51 10. nunciature@telia.com 
 
Prestar / djáknar. Kynferðisofbeldi gegn ólögráða börnum af hálfu presta eða djákna 

er tilkynnt til borgaralegra yfirvalda og biskups. Núverandi biskup talar reiprennandi mörg 

tungumál eins og íslensku, ensku, slóvakísku, pólsku, ítölsku og þýsku. Nefnd 

biskupsdæmisins getur aðstoðað við ferlið. Ef það virðist erfitt eða ómögulegt að tilkynna 

biskupi þarf að tilkynna málið til sendiráðs páfans (nunciature). 

Dávid B. Tencer biskup OFMCap. 

Hávallagötu 14, 101 Reykjavík. Sími. 552 5388 / 897 8563. biskup@catholica.is 
 
Ásakanir. Menn verða að vera meðvitaðir um að ásakanir um kynferðislegt ofbeldi 

gegn börnum eru mjög alvarlegar ásakanir. Því ætti alltaf að meðhöndla þær af varkárni og 

mikilli ábyrgðartilfinningu. Rangar sakargiftir eru alvarlegur glæpur. 
 
Fagmennska. Kynferðisofbeldi gegn ólögráða börnum er tilkynnt til lögmæts 

yfirvalds til meðhöndlunar á faglegan hátt. Opinber skýrslugjöf í gegnum fjölmiðla eða 

samfélagsmiðla er ekki eðlileg leið til að meðhöndla mál og ætti að forðast slíkt. Hins vegar er 

einstaklingi áfram frjálst að velja þessa leið til að tilkynna málið. 
 
Vernd. Menn verða líka að vera meðvitaðir um að nöfn og persónuupplýsingar eiga 

ekki að leka til almennings meðan á rannsókn stendur yfir og gerandi hefur ekki verið 

dæmdur. Vernd mannorðs og heiðarleika manns eru mannréttindi sem vernduð eru af 

borgaralegum lögum, kirkjulögum og alþjóðasáttmálum. Menn verða líka að hafa í huga að 

einstaklingur er talinn saklaus svo lengi sem sekt hans hefur ekki verið sönnuð. 

Eldri mál 

Mál um kynferðisbrot geta komið upp mörgum árum eftir að þau voru framin. Engu að 

síður þarf að tilkynna þau ef fyrningartími er ekki liðinn. 

Glæpur kynferðislegrar misnotkunar á ólögráða börnum af hálfu presta fyrnist tuttugu 

árum eftir að ólögráða barnið náði átján ára aldri. Fyrir þennan frest framkvæmir kirkjan 

sakamálarannsókn, jafnvel þótt borgaraleg yfirvöld vísi málinu frá. Eftir þennan tíma, það er 

að segja eftir 38 ára aldur, framkvæmir kirkjan ekki lengur sakamálarannsókn. Hins vegar 

heldur hún áfram að veita aðstoð og hjálpa fórnarlömbunum á allan þann hátt sem henni er 

unnt. Í því felst í fyrsta lagi andlegur stuðningur, hjálp við fórnarlömb og aðra sem tengjast 

málinu við að takast á við aðstæður með boðskapa Krists að leiðarljósi og finna hjálp og 

huggun í bæn og með virkri þátttöku í sakramentunum. Bænasamtök samfélagsins í hverri 

sókn veitir mikilvægan stuðning. Enn fremur getur kirkjan sinnt fórnarlömbunum sérstaklega 

með því að hlusta á þá, skrá frásagnir þeirra og varðveita þær í skjalasafni biskupsdæmisins. 

Þetta gæti leitt til mikils léttis fyrir fórnarlömbin og leitt til þess að auðveldara yrði að koma í 

veg fyrir misferli og kynferðisbrot í kirkjunni. Mikilvægt er að fórnarlömbunum mæti ætíð 

skilningur og samúð innan kirkjunnar jafnt sem utan hennar og að þau verði aldrei látin ein 

með sorg sína eða reiði. Biskupinn getur kveðið á um frekari stuðning og aðstoð í samráði við 

viðeigandi persónur.  

Frekari upplýsingar 

Um borgaralegt svið íslenskra stjórnvalda: 

https://www.barnaheill.is/is/forvarnir/verndarar-barna 
 
Um kirkjulega sviðið í Róm: 

https://iadc.unigre.it/resources/ 
 
 

Framkvæmd 

Þessar reglur hafa verið unnar af nefnd biskupsdæmisins til verndar ólögráða og 

viðkvæmum einstaklingum og gilda í Reykjavíkurbiskupsdæmi frá og með birtingardegi 

þeirra á vef Kaþólsku kirkjunnar á Íslandi. Þær kunna að verða uppfærðar, leiðréttar eða 

endurbættar síðar þegar það telst nauðsynlegt. 

 

Gert í Reykjavík 17. febrúar 2023. 

 

 

       Msgr. Dávid. B. Tencer  OFMCap.                                  Msgr. Jakob Rolland 

